
Монгол Улсын Их Хурлын 8 дахь удаагийн сонгуулиар байгуулагдсан 

Улсын Их Хурлын анхдугаар чуулганы Хууль зүйн байнгын хорооны
 2020 оны 7 дугаар сарын 07-ны өдөр /Мягмар гараг/-ийн
 хуралдааны товч тэмдэглэл


Улсын Их Хурлын гишүүн Н.Алтанхуяг ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 18 гишүүнээс 14 гишүүн ирж, 77.8 хувийн ирцтэйгээр хуралдаан 12 цаг 16 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Х.Нямбаатар;
Тасалсан: Х.Баделхан, Б.Дэлгэрсайхан, Д.Цогтбаатар;
Хоцорсон: Д.Ганбат-03 минут.

Нэг.Хүний эрхийн дэд хорооны бүрэлдэхүүний тухай

Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул, референт Н.Монголмаа нар байлцав.
Улсын Их Хурлын гишүүн Н.Алтанхуяг Хүний эрхийн дэд хорооны бүрэлдэхүүний тухай танилцуулгыг танилцуулав.


Танилцуулгатай холбогдуулан Улсын Их Хурлын гишүүдээс асуулт гараагүй болно.

Н.Алтанхуяг: Хүний эрхийн дэд хороог Улсын Их Хурлын гишүүн Ш.Адьшаа, Д.Ганбат, Ц.Мөнхцэцэг, Ц.Сандаг-Очир, Ш.Раднаасэд, Н.Учрал, Б.Энхбаяр нарын бүрэлдэхүүнтэйгээр байгуулахыг дэмжье гэсэн санал хураалт явуулъя.
Зөвшөөрсөн:           8
Татгалзсан:
         6
Бүгд:

       14
57.1 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ц.Мөнхцэцэг Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 06 минут үргэлжилж, 18 гишүүнээс 14 гишүүн ирж, 77.8 хувийн ирцтэйгээр 12 цаг 22 минутад өндөрлөв.  

Тэмдэглэлтэй танилцсан:
ХУУЛЬ ЗҮЙН БАЙНГЫН ХОРООНЫ

ХУРАЛДААН ДАРГАЛАГЧ, УЛСЫН ИХ 
ХУРЛЫН ГИШҮҮН






Н.АЛТАНХУЯГ

 Тэмдэглэл хөтөлсөн:

 ПРОТОКОЛЫН АЛБАНЫ 
 
 ШИНЖЭЭЧ







П.ОЮУНГЭРЭЛ

МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ ХУУЛЬ ЗҮЙН БАЙНГЫН ХОРООНЫ 2020 ОНЫ 7 ДУГААР САРЫН 07-НЫ ӨДӨР /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Н.Алтанхуяг: Та бүхний өдрийн амгаланг айлтгая. Хууль зүйн байнгын хорооны гишүүдийн олонх нь хүрэлцэж ирсэн учраас Хууль зүйн байнгын хорооны 2020 оны 7 дугаар сарын 07-ны өдрийн хуралдаан нээснийг мэдэгдье. 

Монгол Улсын Их Хурлын чуулганы хуралдааны дэгийн тухай хуулийн 11.6-д заасны дагуу хуралдааны ирцийг гишүүний сонгогдсон тойрог, нэрээр нь хуралдаанд хүрэлцэн ирсэн гишүүн, хүндэтгэн үзэх шалтгаанаар хуралдаанд хүрэлцэн ирээгүй гишүүн, хуралдаан тасалсан гишүүн гэсэн дарааллаар танилцуулдаг болсон юм байна.


Хуралдаанд хүрэлцэн ирсэн гишүүдийг танилцуулъя.


5 дугаар тойрог Говь-Алтай аймаг Шатарбалын Раднаасэд, 5 дугаар тойрог Говь-Алтай аймаг Бямбасүрэнгийн Энх-Амгалан, 7 дугаар тойрог Дорнод аймаг Цэдэвийн Сэргэлэн, 16 дугаар тойрог Ховд аймаг Ширнэнбаньдын Адьшаа, 16 дугаар тойрог Ховд аймаг Сандагийн Бямбацогт, 17 дугаар тойрог Хөвсгөл аймаг Лхагвын Мөнхбаатар, 20 дугаар тойрог Орхон аймаг Норовын Алтанхуяг, 21 дүгээр тойрог Налайх, Багахангай, Багануур дүүрэг Сайнбуянгийн Амарсайхан, 21 дүгээр тойрог Налайх, Багахангай, Багануур дүүрэг Цэндийн Сандаг-Очир, 22 дугаар тйорог Баянзүрх дүүрэг Баттөмөрийн Энхбаяр, 24 дүгээр тойрог Сүхбаатар дүүрэг Цэрэнжамцын Мөнхцэцэг, 25 дугаар тойрог Чингэлтэй дүүрэг Жамъянхорлоогийн Сүхбаатар, 28 дугаар тойрог Сонгинохайрхан дүүрэг Ням-Осорын Учрал, ирээгүй 2 дугаар Баян-Өлгий Хавдисламын Баделхан, 3 дугаар тойрог Баянхонгор аймаг Дашдондогийн Ганбат, 27 дугаар тойрог Сонгинохайрхан дүүрэг Хишгээгийн Нямбаатар.


Байнгын хорооны хуралдаанаар хэлэлцэх асуудлыг танилцуулъя.


Өнөөдөр хэлэлцэх асуудал 1 л асуудал юм байна. Хүний эрхийн дэд хорооны бүрэлдэхүүний тухай асуудлыг  хэлэлцэнэ.

Хэлэлцэх асуудлаар саналтай гишүүн байна уу. 


Ганбат гишүүн хоцорсон. Уншаад өнгөрсөн юм чинь. 3 дугаар тойрог Баянхонгор Дашдондогийн Ганбат ирсэн.


Хэлэлцэх асуудлаар саналтай гишүүн байна уу. Хүний эрхийн дэд хорооны бүрэлдэхүүний тухай асуудлаар. Алга уу. Хэлэлцэх асуудлаа баталчихъя.

Монгол Улсын Их Хурлын тухай хуулийн 28 дугаар зүйлийн 28.1-д Байнгын хорооны бүрэлдэхүүнд байгуулах дэд хорооны асуудлыг зохицуулсан байна. Хууль зүйн байнгын хорооны бүрэлдэхүүнд Хүний эрхийн дэд хороог байгуулахаар заасан юм байна. Үүний дагуу Хүний эрхийн дэд хорооны бүрэлдэхүүний тухай асуудлыг хэлэлцэж эхэлье.

Монгол Улсын Их Хурлын тухай хуулийн 28 дугаар зүйлийн 28.5 дахь хэсэгт Ёс зүйн болон Улсын Их Хурлын гишүүний халдашгүй байдлын дэд хороодоос бусад дэд хорооны бүрэлдэхүүнд зөвхөн харьяалах Байнгын хорооны гишүүн орох бөгөөд дэд хорооны бүрэлдэхүүний тоо нь тухайн Байнгын хорооны гишүүдийн тооны ½-ээс илүүгүй байна гэж заасныг баримтлан Хүний эрхийн дэд хорооны бүрэлдэхүүнд Улсын Их Хурлын гишүүн Ширнэнбаньдын Адьшаа, Улсын Их Хурлын гишүүн Дашдондогийн Ганбат, Улсын Их Хурлын гишүүн Цэрэнжамцын Мөнхцэцэг, Улсын Их Хурлын гишүүн Цэндийн Сандаг-Очир, Улсын Их Хурлын гишүүн Шатарбалын Раднаасэд, Улсын Их Хурлын гишүүн Ням-Осорын Учрал, Улсын Их Хурлын гишүүн Баттөмөрийн Энхбаяр нарыг оруулахаар танилцуулж байна.

Хүний эрхийн дэд хорооны бүрэлдэхүүнтэй холбоотой асуулт асуух гишүүн байна уу. Байхгүй юу. Асуулт байхгүй.


Хүний эрхийн дэд хорооны бүрэлдэхүүнтэй холбоотойгоор үг хэлэх гишүүн байна уу. Алга байна.


За гишүүд асуулт асуусангүй, санал хэлсэнгүй. Одоо санал хураалт явуулъя.


Хүний эрхийн дэд хороог Адьшаа, Ганбат, Мөнхцэцэг, Сандаг-Очир, Раднаасэд,  Учрал, Энхбаяр нарын бүрэлдэхүүнтэйгээр байгуулахыг дэмжье гэсэн томьёоллоор санал хураалт явуулъя. Санал хураалт.


Санал хураалтын дүнг танилцуулъя. Санал хураалтаар 57.5 хувиар Хүний эрхийн дэд хороог дээрх бүрэлдэхүүнтэйгээр байгуулахыг дэмжсэн байна.

Санал хураалт явуулж дууслаа.


Хүний эрхийн дэд хорооны бүрэлдэхүүнийг хэлэлцсэн талаарх Хууль зүйн байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Мөнхцэцэг гишүүн танилцуулна.


Байнгын хорооны хуралдаанаар хэлэлцэх асуудал дууслаа. Байнгын хорооны хуралдаан хаасныг мэдэгдье.


Гишүүдэд баярлалаа.

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ





П.ОЮУНГЭРЭЛ

PAGE  
0

